
حامد کرزی: مردم آرزوى افغانستانی 

را دارند که هيچ بيگانه اى در آن 

حق مداخله نداشته باشد

رئيس جمهور پيشين کشور مى گويد ، افغانها هیچ بهانه ای 

برای به تاخیر انداختن مذاکرات صلح از هیچ  یک از جوانب 

افغان و یا خارجي نخواهند پذیرفت وآرزوى افغانستانى را دارند 

که هيچ بيگانه يي در آن حق مداخله نداشته باشد.

 حامد کرزى رئيس جمهورپيشين کشور اين مطلب را درپيام 

خود به مناسبت يکصدو يک مين سالروز استرداد استقلال 

کشور ابراز کرده است .

در پيام رئيس جمهورپيشين کشور یک صدو یکمین سالگرد 

استقلال  کشور  به همه مردان و زنان این سرزمین مبارک باد 

گفته شده است .

حامد کرزى گفته است: ((یکصد و  یک سال پیش از امروز 

نیاکان بزرگوار ما با سلحشوری و جانبازی و با اتحاد  و همدلی 

به سلطهٔ استعمار در سرزمین ما پایان دادند. درفش پر افتخار 

این میهن بر فراز قله های شامخ کوه پايه هاي وطن به مثابهٔ 

نامدار  غازیان  در آمد.  اهتزاز  به  ملت  این  جاویدانی  نماد 

و فرزندان غیور این کشور پس از کسب استقلال در تلاش 

گشودن دروازه های ترقی و آزادی برای همه باشندگان این 

و هم دلی  اتحاد  سرزمین شدند.  کسب استقلال محصول 

همه باشندگان این سرزمین و عشق پرشور شان به آزادی و 

آزادگی بود.))

دربخشى از اين پيام خاطر نشان گرديده که، هرچند آرزو های 

مقدس نیاکان ما در پیوند با کسب استقلال تحقق یافتند اما 

بار ديگر وطن ما در یک قرن گذشته مورد تهاجم ها و تجاوز 

هاي بیگانگان قرار گرفت.

کتاب 
۴ مخ

کابل درېیمه ناحیه، د دهبوري پارک جنوبي دروازې ته مخامخ

ټولې خواوې دې په افغانستان 

کې د تاوتریخوالي پر کمولو 

غور وکړي

طالبان: د هېواد داخلي اړخونه دې د خپلواکۍ لپاره 

د ولس غوښتنې په پام کې ونیسي

طالبان په تازه اعلامیه کې ویلي چې د خپلواکۍ 

لپاره دې په هېواد کې داخلي اړخونه د ولس 

غوښتنې په نظر کې ونیسي او د سیمې هېوادونه 

دې د افغانستان خپلواکۍ او موخو ته د رسېدو 

په لاره کې مرسته وکړي.

طالبانو له برېټانوي ښکېلاک څخه د خپلواکۍ 

ګټلو د ۱۰۱مې کليزې په مناسبت په یوه خپره 

کړې خبرپاڼه کې ویلي: »څنګه چې نن موږ یو 

ځل بیا د خپلواکۍ په درشل کې يو، نو په ټولو 

داخلي اړخونو غږ کوو، چې نور د ملت ارمانونه او 

حقيقي غوښتنې په نظر کې ولري او د خپلواکۍ 

د داعیې ملاتړ یې وکړي.«

د یادې خبرپاڼې له مخې، طالبانو له نړيوالو او 

د سيمې له هېوادونو غوښتي چې د افغانستان 

په قضيه کې له خلکو سره د بیا استقلال او خپلو 

مرسته  کې  لاره  په  رسېدو  د  ته  موخو  مشروع 

وکړي.  سرچینه کاږي، دوى په داسې حال کې 

بېرته  خپلواکۍ  د  څخه  استعمار  انګليسي  له 

اخيستلو له امله خلکو ته مبارکي وایي چې د 

دوى په خبره، د کاميابۍ درشل ته نږدې شوي 

دي. د سرچینې په خبره: ))موږ به د خپلواکۍ 

ګټلو او په هېواد کې د سوچه اسلامي نظام د 

ټينګښت لپاره په ټول توان سره هر اړخيزه مبارزه 

جاري ساتو او چا ته به اجازه ورنه کړو چې زموږ  

دغه ارمان ته د رسېدو په لاره کې خنډ شي.«

دا په داسې حال کې ده چې له طالبانو سره 

د سولې لپاره د بین الافغاني خبرو د پیلېدو په 

د هغو حکومتي  وروستی خنډ  موخه حکومت 

اسیرانو خوشې کول یادوي چې له طالبانو سره 

دي. بندیان 

هغه چلندونه چې جوړې بریالۍ او 

نېکمرغه کوي

شي جين پېنګ: د چين او افغانستان 

ترمنځ اړيکو ته په درنه سترګه ګورم

د خپلواکۍ تکرار 

ته اړتیا ده

۳ مخ2 مخ2 مخ

کرنې وزارت: روان میلادي کال په 

هېواد کې ۸۵۸۷ مټریک ټنه اصلاح 

شوي تخمونه پر بزګرانو وېشل شوي 

کرنې او مالدارۍ وزارت د ۱۳۹۹یم مالي کال په لومړیو 

شپږو میاشتو کې پر بزګرانو اته زره او ۵۸۷ مټریک ټنه 

اصلاح شوي تخمونه وېشلي دي.

دغه اصلاح شوي تخمونه د هېواد په ۳۴ ولایتونو کې د 

بزګرانو د ملاتړ، د کرنې پراختیا، د خوړو خوندیتوب او د 

زیانمنو کورنیو د عوایدو زیاتولو په پار وېشل شوي دي.

دغه راز د کرنې وزارت د خوړو د خوندیتوب او د کورنیو د 

معیشت ښه کولو په پار د غلو دانو، حبوباتو، د مالدارۍ 

او بڼوالۍ محصولاتو د زیاتولو له لارې له هغو بزګرانو چې 

او ۵۰۰  اووه زره  له خپل لګښتونو څخه ډېر غنم ولري، 

مټریک ټنه غنم پېرې او ستراتېژیکو زېرمو ته یې لېږدي. 

او ټاکل  پېرلو لړۍ ۲۰ سلنه بشپړه شوه  د دغو غنمو د 

شوې چې د روان مالي کال تر پایه یې د پېرلو لړۍ بشپړ 

شي.

۳

ورځپاڼه

نوی لید، نوی مزل

د ابن خلدون مقدمه

د دغه اثر مطالعه په اوسني 

عصر کې بېل کيف او اغېز 

لري. پکار خو دا وه چې 

دا اثر وړاندې پښتو ته را 

ژباړل شوی وای، ځکه چې 

په اروپا کې په تحصیلي 

نصاب او اکاډميکو مرکزونو 

کې دقيقه سرچينه شمېرل 

کېږي. د خپلواکۍ ۱۰۱مه کلیزه؛ 
د خپلواکۍ جشن په ګڼ شمېر ولایتونو کې په شاندارو مراسمو ونمانځل شو 



د خپلواکۍ تکرار 

ته اړتیا ده
لـه نـن څخـه )۱۰۱( کالـه وړاندې افغـان ولس 

برېټانـوي  لـه  پـه مـشرۍ  اللـه  امـان  غـازي  د 

څـه  کـه  واخیسـته.  ازادي  څخـه  ښـکېلاک 

هـم برېټانـوي ښـکېلاک بیـا بیا پـر افغانسـتان 

خـو  وکـړ،  یـې  وحشـت  او  وژنـې  وکـړ،  یرغـل 

افغـان ولـس تسـلیم نـه شـو، برېټانویانـو ته یې 

سـختې ماتې ورکـړې او بالاخره هغوی اړ شـول 

چـې د افغانسـتان خپلواکـي ومنـي. مـوږ هغـه 

وخـت خپلواکـي واخیسـته، خـو د غـازي امـان 

اللـه خان ځینـو تېروتنـو او د انګریزانو دسیسـو 

بلـه سـتونزه جـوړه کـړه او زمـوږ خپلواکـۍ پـه 

ښـه ډول دوام ونـه کـړ. لـه تېـرو څلـورو لسـیزو 

راهیسـې مـوږ یـو ځـل بیـا د بلواکۍ پـه اور کې 

سـوځو او لا هـم لـه دې حالـت سره مـخ یـو.

مـوږ  کـړ،  مـات  ښـکېلاک  برېټانـوي  مـوږ 

شـوروي اشـغالګر پـه ګونـډو کـړل، خـو بیـا هم 

د یوویشـتمې پېـړۍ له ښـکېلاکي ځـواک سره 

مـخ ش,و. لـه تېـرو شـلو کلونـو راهیسـې بیـا له 

امریکايـي ښـکېلاک سره مـخ یـو چـې بڼـه یـې 

سـیمې  د  ښـکېلاک  امریکايـي  ده.  متفاوتـه 

پـه  پاکسـتان  د  ډول  ځانګـړي  پـه  هېوادونـو 

مرسـته پـر افغانسـتان یرغـل وکـړ او بیـا یـې د 

جګـړې د دوام لپـاره هـم له پاکسـتان څخه کار 

واخیسـت. لـه همدې امله شـل کاله بیـا موږ په 

اور او جګـړه کـې را ګیـر یـو. زمـوږ کلي او کورنه 

بمبـاري شـول، ممنوعـه وسـلې وکارول شـوې، 

پـه ښـارونو کـې بریدونه وشـول او لـه ځمکې او 

هـوا د افغانسـتان انسـان د وژنـې هڅـې روانـې 

وې چـې پکې سـلګونه زره افغانان ووژل شـول.

لـه اوږدو جګـړو وروسـته اوس یـو ځـل بیـا یـو 

چانـس شـته، د خپلواکـۍ چانـس او مـوږ بایـد 

خپلـه خپلواکـي ترلاسـه کـړو. بایـد دا ځـل لـه 

تاریـخ څخـه زده کـړه وکـړو او پـرې نـه ږدو چې 

ضایـع  بیـا  ځـل  یـو  چانـس  راغلـی  لاسـته  دا 

شي. اوس هغـه وخـت دی چـې د نـورو په لومو 

کـې را ګیـر شـوي افغانـان هـم لـه دې چانـس 

څخـه اسـتفاده وکـړي، خپـل ځـان د نـورو لـه 

منګولـو لا خـلاص کـړي او پـه دې ډول د ځـان 

او افغانسـتان لـه خپلواکـۍ سره مرسـته وکړي. 

چارواکـي  کـې  کابـل  پـه  چـې  پوهېـږو  مـوږ 

خپلواک نه دي او آن د اسـټرالیا په شـان هېواد 

هـم زمـوږ په چـارو کـې لاسـوهنه کوي. مـوږ په 

دې هـم پوهېـږو چې طالبان خپـل تړاوونه لري 

او همدغو تړاوونو سـتونزې جـوړې کړې دي. له 

همـدې املـه پـکار ده چـې دواړه لـوري د ولـس 

پـه مرسـته د یـو واحـد او خپلـواک دولـت لپـاره 

کار او هلـې ځلـې وکـړي.

دا ځـل د خپلواکـۍ لپاره لاره د سـولې لاره ده. 

پـه دې لاره کـې افغانـان بایـد یـو بـل ومنـي. 

اوس وخـت دی چـې پـر بهرنیـو تکیـه ونه شي، 

د بهرنیـو ځواکونـو د پاتـې کولـو او جګړې هڅه 

ونـه شي. اوس بایـد هر لوری د سـولې په لوري 

ګامونـه واخـلي او سـوله مـوږ واقعـي خپلواکـۍ 

تـه رسـولی شي. کـه څـوک اوس هـم سـتونزې 

او  پرانیـږي  لاره  تـه  دوام  جګـړې  د  جـوړوي، 

نـه پرېـږدي چـې بیـن الافغـاني خـبرې پیـل او 

نـو دوی د خپلواکـۍ دښـمنان  بریالـۍ شي، 

خـان  اللـه  امـان  د  دي.  مـزدوران  نـورو  د  او 

او  وال  مینـه  خپلواکـۍ  د  لارویـان،  رښـتیني 

افغانانـو  د  چـې  دي  هغـه  افغانـان  رښـتیني 

ترمنـځ جوړجـاړی او د پردیـو وتـل غـواړي او د 

همـدې لپـاره هڅـه او مبـارزه کوي. په سـوله او 

یـو ټغـر را ټولېـدل او د بهرنیـو لـه حضـور څخـه 

د افغانسـتان پاکـول د خپلواکـۍ یوازینـۍ او 

کارنـده لاره ده.

2 مسیر

دریــــځ

درېیمه برخه:

د الحاق فرصتونه

افغانسـتان  د  چـې  شـته  دلیلونـه  څـو 

کـوي: توجیـه  تـه  کنوانسـیون  الحـاق 

لومړی؛ دا چې د ۱۹۹۷ کال کنوانسـیون 

پـه حقیقـت کـې پـه نړیوالـه کچـه د یـو 

حقوقـو  )نړیوالـو  نهـاد  حقوقـي  معتـبر 

دې  د   وه.  پایلـه  کار  د  کمېسـیون( 

هېوادونـو  د  مـواد  منـدرج  کنوانسـیون 

لـه مـلي حقوقـو، نړیوالـو موافقـت نامـو، 

نړیوالـو محاکمو فیصلـې او د حقوقپوهانو 

مطـرح نظریـات تشـکیلوي. لکه څـه ډول 

مـو چـې مخکـې هـم یادونـه وکـړه، د دې 

د  لکـه  مـواد  مهـم  ځینـې  کنوانسـیون 

اخیسـتنه«،  ګټـه  منصفانـه  او  »معقولانـه 

»د پـام وړ ضرر نـه رسـول«، د »پلان شـویو 

اقداماتـو پـه اړه خبر ورکول« او داسـې نور 

هغـه څـه دي چې په نړیوالـه کچه نورمونه 

برخـه  حقوقـو  نړیوالـو  عـرفي  د  او  دي 

ګرځیدلـې دي؛ که چیرې کـوم دولت یې 

غـړی وي او یـا نـه وي، ملـزم دی چې دې 

قواعـدو تـه غـاړه کیـږدي او لـه خپلـو پوله 

تیریدونکـو اوبـو څخـه پـه ګټنـه کـې باید 

دې نورمونـو تـه پـام وکـړي.

پـه نړیوالـه کچـه د نړیوالې قضایـې رویې 

تصمیـن  محاکـم  ایالاتـو  متحـده  د  او 

نیوکـه کـړې چـې تر مخـه یـې د ایالاتو تر 

منـځ مسـایل حـل شـوي او کابـو پـه ټولـو 

تصامیمـو کـې پـه پورتنیـو اصولـو تینـګار 

نړیوالـې  عدالـت  د  راز  همـدا  شـوی. 

محکمـې) ICJ(  د تریـل اسـملتر قضیـه 

)امریـکا د کانـاډا پـر وړانـدې( حکـم وکـړ 

لـري چـې  مکلفیـت  دولتونـه  ټـول  چـې 

پـه خپـل قلمـرو کـې د فعالیتونو لـه کبله 

نـورو هېوادونـو تـه ضرر او زیان وانـه ړوي. 

متحـده  د  راز  همـدا  س.(.  ګ.  )متحـد 

د  »نیویـارک  د  محکمـې  سـترې  ایالاتـو 

نیوجـرسي پـر وړانـدې« قضیه کـې قاضی 

هلمـز داسـې وایـي: »یـو سـیند یـوازې د 

رفاه وسـیله ده؛ سـیند یو خزانه ده. سـیند 

د ژونـد اړتیـا پـوره کـوي او بایـد د هغـوی 

ترمنـځ چې پـرې حاکمیـت لري، تقسـیم 

یـې رویـې  برخـه کـې  پـه  شي. د وېـش 

مختلفـې  شي  کېـدای  او  دي  بېلابېلـې 

پایلـې تـرې رامنځتـه شي، لیکـن باید هر 

وخـت د دې توکـي منصفانـه تخصیص په 

برخـه کې هڅـه وشي«. )امریـکا, ۱۹۳۱(

پـه همـدې ترتیب، کابـو د نړیوالـو حقوقو 

ټـول کارپوهـان پـه همـدې نظـر دي چې 

اخیسـتنه  ګټـه   » منصفانـه  او  »معقولانـه 

د ګـډو سـیندیزو حـوزو پـه برخـه کـې یـو 

اصـل دی او د نړیوالـو حقوقـو لـه عمومي 

پرنسـیپونو څخـه ګڼـل کیـږي، نـو ځکـه 

یـې رعایت پـه ټولـو هېوادونـو واجب دی. 

لکـه څـه ډول چـې مـک کفـري وایـي: »د 

منصفانـه ګټـې اخیسـتنې نظریـه چـې د 

تـر منـځ د دې  ایالاتونـو  امریـکا متحـده 

هېـواد سـترې محکمې له لـوري د اوبو په 

تخصیـص کـې رامنځته شـوه او له ۲۰مې 

پیـړۍ سرچینـه اخلي او په وروسـته کې د 

فـدرال نـورو محاکمـو هـم لـه دې نظریې 

څخـه ملاتـړ وکـړ، دا نظریـه پـه حقیقـت 

کـې د نړیوالـو حقوقـو انجمـن لـه لـوري 

د ګـډو سـیندیزو حـوزو یـو اسـاسي معیار 

او نـورم پـه عنـوان پـه هلیسـنګي قواعـدو 

دې  د  شـوه.  یـوړل  کار  پـه  کـې   ۱۹۶۶

نـورم وضعیـت پـه وروسـتیو کـې د عدالت 

نړیوالـې محکمـې لـه لـوري هـم د تاییـد 

کال   ۱۹۹۷ د  ځکـه  نـو  ګرځیدلـی،  وړ 

کنوانسـیون د نړیوالو ګډو سـیندیزو حوزو 

څخـه پـه ګټـه اخیسـتنه کـې په رسـمیت 

پیژندلـی.

د نړیوالـو حقوقـو یو بـل کارپوه وایـي: »دا 

کنوانسـیون پـه پراخـه توګـه منـل شـوی 

د  توافـق شـته چـې  پـراخ  اړه  پـه دې  او 

۱۹۹۷ کال کنوانسـیون د نړیوالـو حقوقو 

اسـاسي نورمونـه او معیارونـه ولـري چې د 

اوبـو لـه منابعـو څخه ګټه اخیسـتلو کې د 

)عـرفي نړیوالـو حقوقـو( برخه تشـکیلوي. 

)سـلمان, ۲۰۱۲(

ویـلای  کتـو  پـه  تـه  تذکراتـو  پورتنیـو  نـو 

شـو چـې د »معقولانـه او منصفانـه ګټـې 

اخیسـتنې اصـل«، او همـدا راز د »جـدي 

ضرر نـه رسـولو اصـل« پـه حقیقـت کـې د 

نړیوالـو عـرُفي حقوقـو برخـه ده چـې ټول 

دولتونه د افغانسـتان په شـمول په مراعت 

یـې ملـزم دي. نـو ځکـه کـه افغانسـتان 

دا کنوانسـیون تصویبـوي، د دې هېـواد 

تغیـرات  وړ  پـام  د  وضعیـت  حقوقـي  پـر 

نـه تحمیلـوي او یـا پـه بـل عبـارت کـوم 

ځانګـړی بـار پـه دې هېـواد نـه باریـږي.

دویـم؛ دا چې لکه څـه ډول چې د نړیوالو 

حقوقو کارپوهان وایي، د دې کنوانسـیون 

پـه ګټـه دی.  تصویـب د ټولـو هېوادونـو 

کـه چیـرې افغانسـتان د دې کنوانسـیون 

غړیتـوب اخـلي، د دې کار پـه کولـو سره 

ټولـې نـړۍ ته ښـیي چـې له قانـون څخه 

وېـره او ډار نـه لـري او د یو متمـدن دولت 

پـه حیـث نړیوالـو حقوقـو او اصولـو تـه د 

مسـوول دولـت پـه توګـه احـترام لـري. دا 

اسـتدلال د افغانسـتان لپـاره د مختلفـو 

دلایلـو لـه مخـې د اهمیـت وړ دی.

پـه  افغانسـتان هڅـه کـوي چـې  الـف – 

دیموکراتیـک  یـو  د  کـې  ټولنـه  نړیوالـه 

دولـت په توګـه خپل ځای ثابـت کړي. له 

کله راهیسـې چې د طالبانو رژیم نسـکور 

شـو، دې هېواد پهّ لسـګونه کنوانسیونونه، 

څـو اړخیـز تړونونـه او هوکـړه لیکونـه پـه 

بېلابېلـو برخـو کې تصویب کـړې دي، څو 

د ملګـرو ملتونـو فعـال غړي او  یو مسـوول 

دولـت پـه توګـه خپل ځـان ثابت کـړي. د 

ملتونـو تاریـخ دا پـه ګوتـه کوي چـې کابو 

ټـول دولتونـه د متحـده ایالاتـو په شـمول 

هڅـه کـوي چې له ظهور را وروسـته همدا 

چلنـد خپـل کـړي او د خپـل تاسـیس پـه 

کنوانسـیونونه  شـمیره  بـې  کـې  لومړیـو 

افغانسـتان  ځکـه  نـو  کـړي.  تصویـب 

چـې پـه نړیوالـه کچـه هـر څومـره نړیـوال 

معاهـدات او تړونونـه امضـا کـوي، د دې 

هېـواد حیثیـت او اعتبـار پـه نړیوالـه کچه 

ښـه کیـږي او د قانـون حاکمیت او سـوله 

پیژنـدل  عنـوان  پـه  دولـت  خوښـوونکي 

کیږي.

ـ افغانسـتان د ګاونډیـو پـه پرتلـه پـه  ب 

لحـاظ  نظامـي  او  سـیاسي  اقتصـادي، 

یـو  زمونـږ  دی.  هېـواد  پاتـې  وروسـته 

دی  څښـتن  وسـلې  اتومـي  د  ګاونـډی 

)پاکسـتان(، ایـران هـم پـه سـیمه کـې د 

هژمـوني هڅـه کـې دی؛ د مرکـزي آسـیا 

هېوادونـه هـم څـو چنـده لـه افغانسـتان 

څخـه پـه مختلفـو برخـو کـې پرمختلـلي 

دي. افغانسـتان خپلـه ۹۳ سـلنه تجارتي 

امـوال او اجنـاس له بهـره واردوي. دا چې 

افغانسـتان نه شي کولای لـه اقتصادي او 

یـا سـیاسي او نظامـي لحـاظ لـه ګاونډیـو 

سره رقابـت وکـړي، نو اړینه ده چې سـوله 

ییـزه اړېکـې لـه ګاونډیـو سره ولـري او لـه 

څومـره  هـر  وکـړي.  ډډه  څخـه  منازعاتـو 

چې د دې سـیمې ډېر هېوادونه د ۱۹۹۷ 

کال کنوانسـیون تصویب کړي، په هماغه 

انـدازه بـه د دې هېوادونو مسـوولیت منل 

زیـات شي او دا بـه د یـو باثباته سـیمې له 

درلودلو سره مرسـته وکړي؛ داسـې سـیمه 

چـې پـه هغـه کـې هېوادونـه ملـزم دي او 

د مشـترکو منابعـو پـر سر حاکـم نړیـوال 

اصـول مراعـت کـوي.

ج – د کابـل پوهنتـون اسـتاد او طبیعـي 

پېښـو تـه رسـیده ګـي پـه موخـه د دولـت 

وزیـر، پروفیسـور نجیـب آقـا فهیـم وایـي: 

لرونکـو  قـدرت  کـم  د  حقـوق  »نړیـوال 

هېوادونـو حقـوق دي«. د هغـه پـه خـبره، 

لکـه چیـن،  قدرتمنـد هېوادونـه  او  لـوی 

ترکیـه، مـصر او ازبکسـتان نړیوالـو اصولـو 

تـه لـه ګـډو سـیندیزو حـوزو څخـه د ګټې 

اخیسـتنې په مـورد کې عمـلاً کم اهمیت 

ورکـوي. ضمنـاً دې هېوادونو پـه یو اړخیز 

لویـې  پـه مشـترکو سـیندیزو حـوزو  ډول 

یـا  او  نیولـې دي  لانـدې  تـرلاس  پـروژې 

یـې هـم تکمیـل کـړې دي، پرتـه لـه دې 

د نـورو اوبیـزو ګاونډیـو اندېښـنې او یا هم 

د نړیوالـو حقوقـو اسـاسي نورمونـه په نظر 

کـې ونیـسي. نـو دا چـې افغانسـتان لـه 

یـوه اړخـه پـه ځـان بسـیا نـه دی او لـه بل 

لـوري قدرتمنـد نـه دی، نو ځکـه زمونږ په 

شـان هېوادونـو لپـاره پـه نړیوالـو حقوقـو 

اسـتناد یوه ښـه وسـیله ده چې پر اسـاس 

یـې د لویـو قدرتونـو قـدرت پـه مقابل کې 

کارولای شـو. نوموړی وایي، سره له دې د 

اکثریـت افغانانـو تصـور د هغـه څه خلاف 

دی چـې کنوانسـیون یـې پـه ځـان کـې 

منصفانـه  او  »معقولانـه  د  لکـه  رانغـاړي، 

وړ ضرر  »پـام  د  اصـل«  اخیسـتنې  ګټـې 

نـه رسـونې اصـل« او داسـې نـور، لیکن د 

دې کنوانسـیون تصویب او ورپورې الحاق 

لویـې ګټـې  افغانسـتان  د  کېـدلای شي 

تامیـن کـړي او پـه عین حال کـې دا چاره 

کـولای شي لـه نـورو اوبیـزو ګاونډیـو سره 

پـه تعاملاتـو کې د افغانسـتان موقف قوي 

کړي.

د – د پولـه تیریدونکـو اوبو په اړه د افغانانو 

عامـه پوهـاوی تـر خطـر کچـې کـم دی. 

کابـو ټـول افغانـان، د سیاسـتوالو، مـلي 

شـورا غـړو، سـیاسي احزابـو، فرهنګیانـو، 

محصلینـو او عـادي وګړو بـاور دا دی چې 

افغانـان د ټولـو هغو اوبو مالـکان دي چې 

د هېـواد په پولـه تیریدونکو سـیندونو کې 

جریـان لـري. د دوی دلیـل دا دی چـې 

چون دا سـیندونه د افغانسـتان له خاورې 

څخـه سرچینـه اخـلي او ډېـری برخـه یې 

پـه هېـواد کې دننـه بهیږي، نو ځکـه باید 

بـل  پـه  ولـري.  اړه  پـورې  پـه دې هېـواد 

عبـارت، افغانـان د پوله تیریدونکـو اوبو ته 

د ارضي حاکمیـت ادعا لري او عامه افکار 

پـه شـدت سره د دې مخالـف دي چـې 

ګواکـې نـور هېوادونـه دې ورڅخـه حقابه 

تـر لاسـه کـړي. دا ډول چلنـد د خشـونت 

لا  ګاونډیـو سره  د  کېـدای شي  دوام  پـه 

نـو  او مناقشـاتو سـبب شي،  د خشـونت 

ځکـه ښـه حلـلار دا ده چې افغانسـتان دا 

کنوانسـیون تصویـب کـړي، ځکـه چې دا 

چـاره بـه له افغانسـتان سره مرسـته وکړي 

څـو لـه اوبیـزو ګاونډیـو سره مذاکراتو او یو 

حقوقـي حلـلارې ته داخـل شي. یا په بله 

وینـا، د هېواد موجوده سـیاسي بې ثباتي 

او فقـر تـه پـه کتو، اړینـه ده چـې د قانون 

شي،  واخیسـتل  ګټـه  څخـه  قـدرت  لـه 

څـو د لـه اوبـو منابعـو څخـه د معقولـې او 

منصفانـه ګټه اخیسـتنې یـو موثر حقوقي 

رژیـم چـې ټولو لوریـو ته د منلـو وي، ترې 

ګټه واخیسـتل شي. په سـیمه کې د پوله 

تیریدونکـو اوبـو حقوقـي چوکاټ پـه قوي 

کېـدو سره د دې احتـمال ډېرېـږي چـې 

پـه دوه اړخیـزه  افغانسـتان وکـولای شي 

او څـو اړخیـزه مذاکراتـو کـې خپـل ځـای 

تثبیـت کـړي. )فهیـم, ۲۰۱۷(

ه – د افغانسـتان لـه اوبیـزو ګاونډیو څخه 

کنوانسـیون  دې  د  ازبکسـتان  یـوازې 

ملګـرو  د  کلـه چـې  اخیسـتی.  غړیتـوب 

ملتونـو پـه عمومـي اسـامبلۍ کـې د دې 

روانـه  اچونـه  رایـه  سر  پـر  کنوانسـیون 

هلتـه  دواړه  ازبکسـتان  او  پاکسـتان  وه، 

وروسـته  ازبکسـتان  ورکـړه؛  رایـه  ممتنـع 

کال   ۲۰۰۷ د  او  تغیـر  لیدلـوری  خپـل 

پـه سـپټمبر کـې یـې عضویت واخیسـت. 

رایـه  مثبتـه  کـې  اچونـه  رایـه  پـه  ایـران 

او  تاجکسـتان  افغانتسـان،  ورکـړه. 

ترکمنسـتان د رایـه ورکونـې پـه وخت کې 

نـه وو. بالاخـره کنوانسـیون پـه ۳ مخالفـو 

رایـو او ۲۷ ممتنـع رایـو او ۱۰۳ موافقـو 

رایـو تصویـب شـو.

جالبـه دا ده چـې ازبکسـتان پـه سـیمه 

کـې یـو له فعالـه هېوادونو څخـه دی چې 

د ګـډو سـیندیزو حـوزو پـه ځانګـړې توګه 

آمـو سـیند پـر سر لـه ګاونډیـو سره د اوبـو 

منابعـو تخصیـص پـه برخـه کـې اړېکـې 

نیولـې دي. دا هېـواد د آمـو سـیند اوبـو 

تـه شـدیده اړتیـا لـري او د دې حوزې ۸۰ 

سـلنه اوبه اسـتعمالوي. افغانسـتان هم د 

ورتـه ګام اخیسـتلو پـه صـورت کې کولای 

شي لـه ترکمنسـتان او نـورو ګاونډیـو سره 

مذاکراتـو تـه داخل شي، څـو ورڅخه ګټه 

واخـلي. دلیل یې دا دی چې افغانسـتان 

کـولای شي د کنوانسـیون ۶مـې مـادې 

پـه اسـتناد مهمـو فکټورونـو تـه پـه کتـو د 

خپلـې حقابـې غوښـتونکی شي. د چـارو 

کارپوهانـو پـه خـبره، افغانسـتان تر اوسـه 

لـه آمـو سـیندیزې حـوزې څخـه د خپلـې 

اخیسـتې.  ده  نـه  ګټـه  مطابـق  حقابـې 

دلیـل یـې دا دی چـې هـم د شـوروي پـه 

دور او هـم وروسـته کـې )د آلماتـا تـړون 

۱۹۹۲( کـې د افغانسـتان لپـاره معقـول 

سـهم پـه نظـر کـې نـه دی نیولی شـوی.

اوبـو  د  لپـاره  آسـیا هېوادونـو  د منځنـۍ 

تخصیـص ۵۶۶ نمبر پروتوکـول وړاندوینه 

ښـیي چـې آمو سـیند پـه اوسـط ډول ۷۰ 

میلیـارد مترمکعبـه د اوبـو کلنـی جریـان 

پـه داسـې حـال کـې ده چـې  لـري. دا 

واقعـي مقـدار اوبـه لـه ۶۴ – ۶۷ میلیـارد 

مترمکعب پورې رسـېږي. پـر دې سربېره، 

اقلیمـي څېړنـې ښـیي چـې پـه راتلونکي 

پـام وړ بدلـون  بـه دا مقـدار هـم د  کـې 

مومـي. پورتنـی پروتوکـول د اوبو کمښـت 

پـه وخـت کـې د حقابـې تنظیـم تجدیـد 

نظـر لپـاره څـه احـکام نـه لـري. )دران م. 

ت., ۱۳۹۶( ۵۶۶ نمـبر پروتوکـول

د نوموړي پروتوکول پر اسـاس افغانسـتان 

تـه یـوازې ۲.۶ میلیـارده مترمکعـب اوبـه 

د کلنیـو ضایعـو پـه خاطـر پـه نظـر کـې 

نیـول شـوې دي. دا پـه داسـې حـال کې 

ده چـې شـاوخوا ۲۰ میلیـارد مترمکعـب 

آمـو سـیند  لـوري  لـه  افغانسـتان  اوبـه د 

تـه بهیـږي. همـدا راز په دې کنوانسـیون 

کومـې  لپـاره  سـاتنې  چاپیریـال  د  کـې 

اوبـې پـه نظـر کـې نـه دي نیـول شـوې. 

پورتنـي وضعیـت تـه پـه کتـو، کـه چیـرې 

افغانسـتان لـه خپلـو نـورو اوبیـزو ګاونډیو 

تصویـب  کنوانسـیون  دا  مخکـې  څخـه 

کـړي، ښـکته پراتـه اکـثره ګاونډیـان هـم 

دې چـارې تـه تشـویق کیـږي. دا پـه دې 

د  کـې  پـه سـیمه  افغانسـتان  مانـا چـې 

یـوې حقوقـي اډانـې رامنځتـه کولـو لپاره 

مخکـښ و او د حقوقـي چوکاټ په شـتون 

کـې د منازعاتـو او خشـونت توسـل ته یې 

کمـه زمینـه مسـاعده کـړې ده.

دوام لري...

افغانستان او د نړیوالو مشترکو سیندیزو حوزو اړوند د 
ملګرو ملتونو ۱۹۹۷ کنوانسیون؛ فرصتونه او اندېښنې

څېړنه: برکت الله آریوبي

۳ مسیر

د اګست ۱۸ مه د افغانستان د خپلواکۍ د 

بېرته اخيستلو له ۱۰۱مې کليزې سره برابره 

ده. ۱۰۱ د چينايانو په نظر يوه نېکمرغه او 

بختوره شمېره ده او د نږدې ملګرو ترمنځ د 

تلپاتې او ټينګې دوستۍ معنا لري. د چين 

د دولت رييس شي جين پېنګ په همدې 

اشرف  محمد  ولسمشر  افغانستان  د  ورځ 

غني ته د دې کليزې په مناسبت د مبارکۍ 

پيغام واستاوه او پکې يې ليکلي، اوسمهال 

د افغانستان سولې بهير په تاريخي پړاو کې 

قرار لري، باور لرم چې بېلابېل افغان قومونه 

به د ولسمشر محمد اشرف غني تر مشرۍ 

لاندې خامخا ستونزې او ننګونې لرې کړي 

هېواد کې سوله،  په خپل  به  ژره   تر  ژر  او 

ثبات، پرمختګ او سمسورتيا رامنځته کړي. 

د يادې کليزې پر رارسېدو سربېره، اوسمهال 

د افغانستان د سولې بهير هم په مهم پړاو 

کې دی، نو په دې مهم وخت کې د چين د 

لوی مشر ياد پيغام د دواړو هېوادونو ترمنځ 

د لرغونې دوستۍ او ستراتېژيکو همکاریو او 

ښو اړيکو ښودنه کوي.

افغانستان  او  چين  د  تل  پېنګ  جين  شي 

دواړو  د  ګوري.  سترګه  درنه  په  ته  دوستۍ 

او  پاملرنې  ګډې  تر  مشرانو  د  هېوادونو 

لارښوونې لاندې د دواړو هېوادونو اړيکو ډېر 

سالم پرمختګ کړی او دغه دوستانه اړيکې 

کې  مبارزه  روانه  په  وړاندې  پر  وبا  کرونا  د 

جين  شي  دي.  شوې  لانږدې  او  څرګندې 

بېلابېلو  په  کې  کلونو  ډېرو  تېرو  په  پېنګ 

مواردو کې هم د افغانستان له مشرانو سره 

د لیدنو پر مهال د دواړو هېوادونو د دوستانه 

ټینګار  يې  تل  او  کړې  يادونه  اړه  په  اړيکو 

کړی چې هغه غواړي د افغانستان له رهبر 

سره يوځای د دواړو هېوادونو د ستراتېژيکو 

همکاريو دوستانه اړيکو ته وده ورکړي، څو د 

دواړو هېوادونو خلکو ته زياتې ګټې ورسوي.

سږکال د نوي چين د جوړېدو ۷۱ مه کليزه 

او د افغانستان د خپلواکۍ د بېرته اخيستلو 

له پخوا  ۱۰۱ مه کليزه ده، دواړو هېوادونه 

او  پر وړاندې د مقاومت  بهرنيو د اشغالګرو 

له خپلې خاورې څخه د دفاع لپاره د جګړې 

د  پرمختګ  سوله ييز  د  نن  او  لري  تجربه 

باور  کوي،  ملاتړ  بل  د  يو  هم  لپاره  هڅولو 

لرو چې د دواړو هېوادونو اړيکې به د دواړو 

يو  د  لاندې،  لارښوونې  ټينګې  تر  مشرانو 

د  او  ابادۍ  ګډه  په  لارې  يوې  او  کمربند 

انسانانو د ګډ برخليک ټولنې په جوړولو کې 

هېوادونو  دواړو  د  او  ومومي  پرمختګ  زيات 

خلک به له تګ راتګ او ګډو همکاريو څخه 

زياتې ګټې ترلاسه کړي.

انځورونه: 

د ۲۰۱۹ ز کال د جون په ۱۳ مه شي جين 

پېنګ او محمد اشرف غني په بيشکېک کې 

اشرف  محمد  پېنګ  جين  شي  وکتل.  سره 

بېرته  د  خپلواکۍ  د  افغانستان  د  ته  غني 

مناسبت  په  کليزې  مې   ۱۰۰ د  اخيستلو 

په  چې  وښودله  يې  هيله  او  وويله  مبارکي 

او  ثبات  سوله،  ژره  تر  ژر  کې  افغانستان 

پرمختګ راشي. نوموړي همدارنګه زياته کړه 

چې چين د افغانانو تر مشرۍ او حاکميت 

لاندې د سولې او روغې جوړې له بهير څخه 

ملاتړ کوي او په پرله پسې توګه به له بېلابېلو 

لارو د افغانستان سولې په خبرو کې مرسته 

کوي او د بين الافغاني مذاکراتو د پيل لپاره 

به مرسته برابره کړي. 

د ۲۰۱۸ ز کال د جون په ۱۰مه شي جين 

پېنګ د چين په چينګداو ښار کې له محمد 

اشرف غني سره د خبرو اترو پر مهال وويل 

دوستانه  لرغونو  د  سره  افغانستان  له  چې 

نه  چين  د  بيول  پرمخ  او  ټينګول  اړيکو 

بدلېدونکې پاليسي ده. 

د ۲۰۱۷ ز کال د جون په اتمه شي جين 

کې  استانا  په  غني  اشرف  محمد  او  پېنګ 

سره وکتل. شي جين پېنګ په دغه کتنه کې 

وويل، د چين او افغانستان ترمنځ اړيکو په 

ښه توګه پرمختګ کړی، په بېلابېلو برخو کې 

د دواړو خواوو ګډې همکارۍ ژورې شوې او 

د يو کمربند او يوې لارې په ګډه ابادۍ کې 

ډېرې لاسته راوړنې لري. چين د افغانستان 

په اړه پر دوستانه تګلارو ټينګار کوي.

د ۲۰۱۶ ز کال د جون په ۲۴ مه شي جين 

پېنګ او محمد اشرف غني په تاشکند کې 

سره وکتل. شي جين پېنګ په دغه کتنه کې 

پر دې ټينګار وکړ چې چين د افغانستان د 

بيارغونې او سولې له بهير څخه ملاتړ کوي. 

مه شي  په ۱۰  د جولای  کال  ز  د ۲۰۱۵ 

په  غني  اشرف  محمد  او  پېنګ  جين 

چين  د  کال  هغه  وکتل.  سره  کې  روسيه 

د  اړيکو  سياسي  د  ترمنځ  افغانستان  او 

يې  کال  دغه  او  وه  کليزه  مه   ۶۰ ټينګېدو 

دوستانه همکارۍ  د  افغانستان  او  د چين 

کال په نوم ونوماوه. 

شي  مه   ۲۸ په  اکټوبر  د  کال  ۲۰۱۴ز  د 

افغانستان  د  کې  بیجېنګ  په  پېنګ  جين 

له ولسمشر محمد اشرف غني سره وکتل. 

ښاغلي اشرف غني د افغانستان د ولسمشر 

لومړی  وروسته  کېدو  ټاکل  له  توګه  په 

دغه  د  نوموړي  د  او  وکړ  سفر  ته  چين 

سفر پر مهال دواړو هېوادونو د خپلمنځي 

ستراتېژيکو همکاريو د اړيکو د ژورولو په  اړه 

ګډه اعلاميه خپره کړه .

د ۲۰۱۳ ز کال د سپټمبر په ۲۷ مه شي 

جين پېنګ په بیجېنګ کې د افغانستان د 

وخت له ولسمشر حامد کرزي سره وکتل. 

په  پېنګ  جين  شي  مخکې  اترو  خبرو  له 

حامد  ښاغلي  د  کې  ميدان  من  ان  تيان 

کرزي د هرکلي مراسم ترسره کړل. 

سره له دې چې په هېواد کې د کرونا ویروس 

نا امنیو وېره وه، خو افغانانو د  او  د پراختیا 

هېواد په ۳۴ ولایتونو کې د خپلواکۍ ۱۰۱مه 

کلیزه په خورا شاندارو مراسمو ونمانځله. د 

راپورونو له مخې، په ځینو ولایتونو کې وړې 

تلفات  امنیتي پېښې شوې دي، خو دومره 

یې نه لرل او افغان ولس په ډاډمنه فضا کې 

د خپلواکۍ د بېرته اخیستو کلیزه ونمانځله. 

پخواني  غني،  ولسمشر  څنګ  تر  دې  د 

ولسمشر حامد کرزي، د ملي مصالحې عالي 

شورا مشر ډاکتر عبدالله، ناټو او ان طالبانو 

هم د خپلواکۍ پر کلیزه بېلابېلې اعلامیې 

خپرې کړې وې. د ګڼو هېوادونو ولسمشرانو 

هم ولسمشر غني ته د دې ورځې مبارکي را 

استولې ده. 

د  کې  وزارت  دفاع  ملي  په  سهار  پرون 

استقلال منار ته د ګلونو په اېښودو ولسمشر 

غني د خپلواکۍ ۱۰۱ مه کلیزه ونمانځله. په 

دغو مراسمو کې د حکومت لوړپوړو چارواکو 

او ولسمشر غني د استقلال  و  ګډون کړی 

ورځې  دې  د  اېښودو  په  ګلونو  د  ته  منار 

پوره ۱۰۱  له دې ورځې  پیل کړه.  نمانځنه 

امان  غازي  پاچا  افغان  مقتدر  مخکې  کاله 

واخیسته  خپلواکي  افغانستان  د  خان  الله 

او هېواد یې د انګریز له تسلط آزاد کړ. هغه 

مهال یې په خپلو مترقي افکارو غوښتل په 

هېواد کې د پرمختګ او لا پیاوړتیا لپاره کار 

وکړي، خو د انګریزي ښکېلاک د مل کسانو 

او استعماري فکر د دې اجازه ور نه کړه چې 

یې  او حکومت  ورکړي  ادامه  ته  چارو  خپلو 

سقوط وکړ. 

په همدې مناسبت د هېواد په ۳۴ ولایتونو 

افغان  وو.  شوي  جوړ  جشنونه  شانداره  کې 

ولس له امنیتي ګواښونو او د کرونا ویروس 

خپلواکي  هېواد  خپل  د  سره  سره  خطر  له 

افغان  د  کې  ولایتونو  ځينو  په  او  ونمانځله 

ځواکونو نظامي نمایش هم ترسره شوی دی. 

په کابل کې هم له دې ورځې توده نمانځنه 

وشوه او موټریزو کاروانونو د افغانستان ملي 

بیرغونه لېږدول. 

له دې ورهاخوا د نړۍ ګڼو هېوادونو افغان 

ته  افغانانو  لارې  له  پیغام  د  ته  ولسمشر 

چین  د  ده.  ورکړې  مبارکي  ورځې  دې  د 

ولسمشر  افغان  پېنګ  جین  شي  ولسمشر 

ته په استولي پیغام کې ویلي چې چین او 

افغانستان په خپلو کې پوره ۶۵ کاله حسنه 

دیپلوماتیک روابط پاللي دي. د ده په خبره، 

ټول افغان ولس ته خپلواکۍ د بېرته اخیستلو 

په مناسبت مبارکي وایي او د دې غوښتونکی 

لا  اړیکې  ترمنځ  هېوادونو  دواړو  د  دی چې 

پراخې او غښتلې شي. ولسمشر شي همدا 

راز ویلي چې د افغانستان د سولې په پروسه 

کې به همکاري کوي او تمه لري چې دلته 

اوږده جګړه ژر پای ته ورسېږي.

هم  مودي  نرېندرا  وزیر  لومړي  هند  د 

مې  د ۱۰۱  خپلواکۍ  د  ته  غني  ولسمشر 

کلیزې مبارکي ورکړې ده. د روسیې ولسمشر 

ویلادیمیر پوتین هم په یوه پیغام کې د دې 

ورځې مبارکي افغانانو ته ورکړې او تمه یې 

ښودلې چې ژر تر ژره په افغانستان کې روانه 

جګړه پای ته ورسېږي. 

اردوغان هم  د ترکیې ولسمشر رجب طیب 

په یوه پیغام کې ویلي چې د افغانستان ملت 

ته د خپلواکۍ مبارکي وايي او تمه لري چې 

ژر تر ژره په افغانستان کې روانه جګړه پای 

ته ورسېږي. د دې تر څنګ افغان چارواکو 

هم په دې اړه څرګندونې کړې دي. د ملي 

عبدالله  ډاکتر  مشر  شورا  عالي  مصالحې 

عبدالله ویلي، تمه ده چې د افغانستان ۴۲ 

پای  لارې  له  خبرو  د  ژره  تر  ژر  جګړه  کلنه 

ومومي او افغانان روښانه راتلونکې ولري. د 

ده په خبره، د خپلواکۍ اخیستل د نیکونو 

ویاړ دی او اوس به سوله د دې نسل ویاړ وي. 

بلخوا طالبانو بیا ویلي چې امان الله خان یو 

استعمار ختم کړ او طالبان د امریکا ناکامولو 

ته نږدې شوي دي. دوی ټینګار کړی چې 

په جګړه کې بریالي دي او امریکا یې په شا 

کړې ده. بلخوا په کابل کې د ناټو ځواکونو 

هم  مېلر  سکاټ  جنرال  قوماندان  عمومي 

د مبارکۍ تر څنګ ویلي، تمه لري چې ژر 

تر ژره بین الافغاني خبرې پيل شي او روانه 

جګړه پای ته ورسېږي.

بلخوا د خپلواکۍ د جشن د نمانځې پر مهال 

ځينې امنیتي پېښې هم شوې دي. له دې 

ډلې په کابل کې پر څو حوزو ۱۴ راکېټي 

بریدونه وشول چې لس ملکیان پکې ټپیان 

دی  نه  چا  هم  مسوولیت  بریدونو  د  شول. 

منلی. 

د خپلواکۍ ۱۰۱مه کلیزه؛ 
د خپلواکۍ جشن په ګڼ شمېر ولایتونو کې په شاندارو مراسمو ونمانځل شو

شي جين پېنګ: د چين او افغانستان 
ترمنځ اړيکو ته په درنه سترګه ګورم

د امریکا متحده ایالتونو ولسمشر ډونالد ټرمپ 

په بېلاروس کې روان وضعیت ناوړه بللی او 

ویلي دي چې واشنګټن به دغه وضعیت په 

پوره غور سره وڅاري او د اړتیا په وخت کې به 

اړین اقدامات وکړي.  

دا په داسې حال کې ده چې په بېلاروس کې 

د اګسټ میاشتې د نهمې د ولسمشرۍ تر 

لانجمنو ټاکنو وروسته په دغه هېواد کې پراخ 

لاریونونه روان دي. 

چې  ویلي  کمېسیون  ټاکنو  د  هېواد  یاد  د 

الکساندر  سره  اکثریت  لوی  په  ټاکنې  دغه 

اپوزېسیون ویلي  لوکاشینکا ګټلې دي، خو 

چې په دغو ټاکنو کې درغلي شوې او لارو او 

سړکونو ته د لاریونونو لپاره راوتلي دي. دوی 

د پولیسو له سختو فشارونو او دغه راز د زرګونو 

لاریونوالو له نیول کېدو سره سره، د لوکاشینکا 

د لرې کېدو لپاره خپل غږ پورته کوي. 

د بېلاروس په ټاکنو کې سوتلانا څیخانوفسکایا 

د اپوزېسیون نومانده وه چې د ټاکنو د پایلو تر 

اعلان وروسته لېتوانیا ته وتښتېده.

کې  پیغام  وېډیويي  تازه  یوه  په  نوموړې 

لوکاشینکا ته په خطاب کې ویلي: »موږ یو 

موټي یو. ته باید پوه شې، موږ به دې په هغه 

صورت کې ومنو، که ارادې دې پاکې وي او په 

صادقانه ډول پښېماني وښیې.«

د دغه هېواد ولسمشر  د  ورته وخت کې  په 

الکساندر لوکاشینکا په پلازمېنه مېنسک کې 

د ټراکټورونو د کارځای کارګرانو ته په وینا کې 

ویلي: »تاسو د غیر عادلانه ټاکنو خبره کوی او 

عادلانه ټاکنې غواړی؟« په دې وخت کې د 

خلکو له منځ څخه یوه سړي وویل، هو داسې 

ټاکنې چې ته پکې نه یې. لوکاشینکا یې په 

ځواب کې وویل: »زه دا پوښتنه ځوابوم، موږ 

ټاکنې وکړې تر هغو چې زه مو مړ کړی نه یم، 

نورې ټاکنې به نه کېږي.«

خو لوکاشینکا څو شېبې وروسته خپله خبره 

بېرته واخیسته او ویې ویل چې په بېلاروس 

کې نوې ټاکنې په هغه صورت کې ممکنې 

دي، که نوی اساسي قانون تصویب او توشېح 

شي. دا په داسې حال کې ده چې نوموړي 

وضعیت  د  کې  هېواد  خپل  په  اونۍ  روانه 

ولسمشر  له  روسیې  د  لپاره  کنټرولولو  د 

ولادیمیرپوتین څخه د مرستې غوښتنه وکړه. 

هغه له پوتین سره تر ټلیفوني خبرو وروسته 

وویل چې خپل روسیې سیال یې په بېلاروس 

کې د روان سیاسي کړکېچ د کنټرول لپاره 

ورسره د هر ډول همکارۍ ژمنه کړې ده. 

ټرمپ: د بېلاروس ناوړه وضعیت څارو، 

د اړتیا په وخت کې به اړین اقدامات وکړو

لیکنه: زرینه- د چین نړیوالې راډیو خبریاله

4 مسیر

د »ابن خلدون مقدمه« کتاب چې عبدالرحمن 

هجري  نهمه  او  اتمه  په  لیکلی،  خلدون  ابن 

پېړۍ کې د اسلام پر ټولنیز او اقتصادي تاریخ 

بحث کوي. په دې وروستيو کې ياد اثر پښتو 

په  يې  ژباړې  او  شوی  چاپ  شوی،  ژباړل  ته 

مارکېټ کې ګرم بازار موندلی دی. د دغه کتاب 

پښتو ژباړه تکړه او د لسګونو اثارو درلودونکي 

محمدزبیر شفیقي کړې ده، چې ټولټال نږدې 

په ۷۸۵ مخونو کې راټوله شوې ده.

العبر(  )کتاب  تاریخ  د  خلدون  ابن  د  اثر  دا 

مقدمه ده، چې په هغه کې پر مهمو موضوعاتو 

او مسايلو بحث شوی دی. کتاب العبر د نړۍ 

له مهمو تاریخي اثارو ګڼل کېږي، چې په اوو 

خلدون  ابن  د  دی.  شوی  لیکل  کې  ټوکونو 

مقدمه وروسته خورا مهمه او مشهوره شوه، ان د 

یوه مستقل اثر ځای یې ونيو. د عبدالرحمن ابن 

خلدون د دغه مهم تاریخي او علمي اثر ژباړن، 

زبير شفيقي وايي، ياد اثر يې د ۱۴ مياشتو په 

اوږدو کې پښتو ته را ژباړلی، چې د ژباړې پر 

مهال په کې له خورا عجيبو موضوعاتو سره مخ 

شوی دی. د دغه اثر مطالعه په اوسني عصر 

کې بېل کيف او اغېز لري. پکار خو دا وه چې 

دا اثر وړاندې پښتو ته را ژباړل شوی وای، ځکه 

چې په اروپا کې په تحصیلي نصاب او اکاډميکو 

مرکزونو کې دقيقه سرچينه شمېرل کېږي.

ابن خلدون مقدمه د  زياتوي، د  زبير شفيقي 

علومو يوه ټولګه ده، دا علمي او تاریخي اثر د 

عبدالرحمن ابن خلدون یوه څېړنیزه، تحلیلي او 

تنقیدي هڅه ده چې د خپل وخت حکومتونه، 

علوم او فنون یې په کې تر نظر تېر کړي دي.

دغه  په  خلدون  ابن  د  وايي،  شفيقي  ښاغلی 

اثر کې د تاریخ، جغرافیې، ټولنپوهنې، ټولنیزو 

اړیکو، تر نجوم او ستوریو پېژندلو پورې، د نړۍ 

او  امپراتوریو پورې د عروج  لویو  تر  د مذاهبو، 

زوال لاملونه، د بشر د تاریخ لوړې ژورې، علوم او 

اړیکې په داسې بڼه لیکل شوې چې لوستونکي 

د لیکوال پر نبوغ اعتراف او فکر ته هڅوي.

د ابن خلدون مقدمې اثر یوه ستره ښېګنه دا 

بلل کېږي، چې نه یوازې په اسلامي نړۍ کې 

زیات لوستونکي لري، بلکې لا هم په لوېدیځ 

کې د اکاډمیکو بنسټونو یوه علمي او تاریخي 

سرچینه ده. د اکسوس کتابپلورنځي مسوول 

صفي الله ناصري وايي، زموږ تخنيکي ټيم ډېر 

وړاندې د دې کتاب د ژباړې په اړه سلا وکړه 

او بالاخره څو ورځې د مخه ياد کتاب په ۷۸۵ 

مخونو کې چاپ شو. دی وايي، که څه هم دا 

کتاب په نورو ژبو کې په دوو ټوکونو کې چاپ 

په  يوه ټوک کې  په  ژباړه يې  شوی، خو پښتو 

او ۴۰ فصلونو کې راټوله شوې ده.  دوو برخو 

کیفیت  لوړ  په  کتاب  زياتوي،  ناصري  ښاغلی 

چاپ شوی، وړاندې له چاپ څخه يې مينوالو 

دلچسپي ښودلې وه او په تېرو څو ورځو کې پر 

کابل سربېره د هېواد ډېرو ولايتونو ته رسېدلی 

دی. د ابن خلدون مقدمه د شرق د تاریخ او د 

شرقي فرهنګ په اړه بډای اثر دی. موږ دې ته 

متوجه کوي چې اسلامي هېوادونه په تېره شرق 

او څنګه  درلود  او تمدن  فرهنګ  غني  څومره 

اوس له زوال سره مخ شوی دی. د تاریخ لوستل 

تل درس راکوي، نو د ابن خلدون مقدمه مهم 

خلدون  ابن  عبدالرحمن  دی.  درس  تاریخي 

د مهمو شاهانو په دربار کې ناسته ولاړه لرله، 

هر څه یې وکتل او ټولو تاریخي اسنادو ته یې 

لاس رسی درلود. په لومړي سر کې یې پر تېرو 

مشهورو تاریخ لیکوالو نقد وکړ، د دوی اثارو ته 

یې ګوته ونیوه او وروسته یې د مسایلو حقایق 

بیان کړل. د ابن خلدون مقدمه د حقایقو پر 

همدې پيدا کولو بحث کوي. ابن خلدون پکې 

اړوند  او  اړخونه  تیاره  پېښو  د  نظریات،  خپل 

مسایل بیان کړي دي. د شرق مهمې تاریخي 

پېښې، د مسلمانانو حکومتونه، له غیر مسلمانو 

هېوادونو سره جګړې، تمدن، پرمختګونه، علوم، 

فنون، هنرونه، روایتونه او په ځینو مواردو کې یې 

د مسایلو پراخ تحلیل وړاندې کړی دی.

اکسوس  پر  کتاب  یاد  شي  کولای  وال  مینه 

سربېره د ښار په نورو لویو کتابپلورنځیو کې هم 

په مناسب قېمت تر لاسه کړي.

د ابن خلدون مقدمه
اکسوس کتابپلورنځی 

  
د کـتـــاب خبــرې

شــبکه یــي بازارموندنــه د تجــارت انقــلابي او اوښــتې بڼــه ده. پــه تاریــخ کــې د لومــړي 

ځــل لپــاره ټولــو خلکــو تــه دا موقــع برابــره شــوې چــې پــه شــتمنۍ کې ونــډه واخــلي. په 

هغــې شــتمنۍ کــې چــې تــر اوســه د ځینــو محــدودو او بختــورو خلکــو پــه لاســو کــې وه. 

ــه نیوونکــي هــم شــته. د هــر تجــارت پــه څېــر  پــر دې تجــارت انتقــاد کوونکــي او ګوت

پــه دې تجــارت کــې هــم ځینــې نامناســب او نــاوړه خلــک شــته چــې غــواړي زر او پــه 

اســانۍ پیســې وګټــي. خــو د ماهیــت او طرحــې لــه مخــې شــبکه یــي بازارموندنــه خــورا 

ــئولانه  ــو مس ــتمنۍ جوړول ــوه د ش ــز پل ــه ټولنی ــام دی او ل ــک نظ ــه او ډیموکراتی عادلان

نظــام دی.

ــه  ــه د وږو او تم ــي بازارموندن ــبکه ی ــو ش ــي؛ خ ــه ووای ــه درت ــه هرڅ ــي ک ــاد کوونک انتق

کوونکــو خلکــو لپــاره نــه ده. اصــلاً کــه غــواړئ پــه شــبکه یــي بازارموندنــه کــې شــتمن 

شــئ، نــو د شــتمنېدو یوازینــۍ لاره مــو لــه نــورو سره پــه شــتمنېدو کــې مرســته کــول 

دي. د جوړښــت لــه مخــې شــبکه یــي بازارموندنــه د هغــو خلکــو لپــاره غــوره تجــارت دی 

چــې غــواړي لــه نــورو سره مرســته وکــړي، کــټ مــټ لکــه د تومــاس اډیســن او هــنري 

فــورډ انقــلابي جوړښــت. هغــوی پــه خپــل تجــارت کې لــه نــورو خلکــو سره مرســته کوله. 

زه تمــه بــده نــه ګڼــم. لــږه تمــه او ځــان خوښــونه تــل ښــه وي. خــو کلــه چــې ځــاني 

ګټــه تــر انــدازې واوړي او خلــک یــې د نــورو خلکــو د لــه منځــه وړلــو پــه بیــه خپلــول 

غــواړي، نــو بیــا بیخــي بــده ده. زمــا پــه انــد ځینــې خلــک بیــا ذاتــاً ســخاوتمن دي. او 

زمــوږ لاســته را وړنــې او رضایــت مرســته را سره کــوي چــې د نــورو خلکــو د را پرځولــو پــر 

ځــای لــه هغــوی سره مرســته وکــړو. 

پــه شــبکه یــي بازارموندنــه کــې د ســخاوت احســاس تــه ارزښــت ورکــول شــوی. د ځــاني 

پرمختــګ، د شــتمنی پیــدا کولــو او د اقتصــادي ازادۍ د پنځولــو یوازینــۍ لاره د تجارت 

لــه ملګــرو سره بریالۍ مرســته ده.

پــه ســپکېدو، وږیتــوب او تمــه شــتمنېدای شــې. پــه ســخاوت او بښــې هــم شــتمنېدای 

شــې. پــه دغــو دوو لارو کــې چــې کومــه لاره انتخابــوې، ســتا لــه داخــلي ارزښــتونو سره 

بــه خــورا ډېــره ورتــه وي. یانــې تــه چــې پــه باطــن کــې څــه ډول یــې، هغســې لاره بــه 

انتخــاب کــړې. 

د سولې لپاره اقتصادي بنسټ

ــی دی، زه  ــه ش ــګ څ ــې جن ــې دي. دا چ ــې ګرځول ــو الوتک ــر ځنګلون ــام پ ــا د ویتن م

یــې ښــه تجربــه لــرم. پــه دې هــم پوهېــږم چــې د جنــګ یــو لــوی لامــل بــې عدالتــي 

ــه د ســولې  ــه زیاتــه وي، هومــره ب ده. څومــره چــې د شــتمن او نېســتمن ترمنــځ فاصل

ــه وکــړو، وینــاوې وکــړو، د  ــاره لاریونون ــات کــم وي. مــوږ کــولای شــو د ســولې لپ امکان

ســولې پــه اړه د مطالعــې لپــاره کمېټــې جــوړې کــړو او ســولې تــه پرمختــګ ور کــړو؛ خــو 

ســوله پــه دې نــه راځــي. ســوله میلیونونــو انســانانو تــه د اقتصــادي فرصتونــو پــه برابرولو 

ــلای شي.  را ت

میلیونونــو انســانانو تــه اقتصــادي فرصتونــه کــه هــر څومــره لویه موخــه هم وي، د شــبکه 

یــي بازارموندنــې پــه مرســته دا کار هــرو مرو کېــدای شي. 

اوس د شــبکه یــي بازارموندنــې زیــات شرکتونــه د اقتصــادي فرصتونــو پــه برابرولــو پــه 

ــو  ــه لوی ــوازې پ ــه ی ــې شرکتون ــي بازارموندن ــروي. د شــبکه ی ــړۍ کــې ســوله خپ ــه ن ټول

پلازمېنــو کــې پرمختــګ نــه دی کــړی، بلکــې زیاتــره یــې پــه هغــو هېوادونــو کــې دي 

چــې د پرمختــګ پــه حــال کــې دي او د میلیونونــو خلکــو د اقتصــادي هیلــو د پــوره کولو 

لپــاره پــه بېوزلــو هېوادونــو کــې پرانیســتل شــوې دي. لــه بلــه اړخــه، پخوانیــو کمپنیــو 

یــوازې پــه هغــو ځایونــو کــې کار کاوه چــې شــتمن خلــک بــه اوســېدل.  

هغــه وخــت را رســېدلی چــې د ټولــې نــړۍ خلــک یــو ډول پرمختــګ وکــړي او یــو ډول او 

شــتمن شي. دا هغــه وخــت نــه دی چــې خلکــو بــه ســخت کار کاوه، شــتمن بــه یــې نــور 

هــم شــتمن کاوه او خپلــه بــه نېســتمن پاتــې کېدل. 

اوس هغه وخت دی چې باید ته هم له دې فرصته ګټه واخلې. 

په افغانستان کې د مېشتو بهرنیو ځواکونو 

عمومي قوماندان جنرال سکاټ مېلر وايي، 

ټول اړخونه دې د تاوتریخوالي پر کمولو 

غور وکړي.

نوموړي د افغانستان د خپلواکۍ د بیاګټلو 

د ۱۰۱مې کلیزې په مناسبت د مبارکۍ په 

پیغام کې ویلي: »دا یوه غوره ورځ ده چې 

یو وار بیا د افغانستان د امنیتي ځواکونو 

او افغانانو د ملاتړ ډاډ ورکړو، د ټولو اړخونو 

لپاره ښه وخت دی، چې د تاوتریخوالي پر 

کمولو غور وکړي او پوځي اړخونه وکړای 

شي، د سولې لپاره سیاسي زمینه برابره 

کړي.«

دا په داسې حال کې ده چې د افغانستان 

ولسمشر محمد اشرف غني تېره ورځ د 

هېواد د خپلواکۍ د بیاګټلو د کلیزې په 

مناسبت په دفاع وزارت کې د خپلواکۍ 

څلي ته د ګلونو ګېډۍ کېښوده.

د افغانستان پخواني پاچا امان الله خان 

د ۱۲۹۸ لمریز کال د زمري پر ۲۸مه، د 

هغه وخت له برېټانیا څخه د افغانستان 

هغې  له  ورځ  دغه  او  وګټله  خپلواکي 

راهیسې په افغانستان کې لمانځل کېږي.

په ورته وخت کې د امریکا د بهرنیو چارو 

وزیر مایک پامپیو ویلي چې هېواد یې د 

افغانستان ازادي او خپلواکي ته درناوی 

په  افغانان  او دوی هیله لري چې  لري 

ازاده فضا کې هوسا ژوند ولري. نوموړي 

د افغانستان د خپلواکۍ د ۱۰۱مې کلیزې 

په مناسبت په پیغام کې ویلي، امریکا په 

افغانستان کې د روانې ۴۰ کلنې جګړې 

یوه  کې  هېواد  دغه  په  او  رسولو  پای ته 

سیاسي جوړجاړي ته ژمنه ده او ډاډ ورکوي 

چې دا هېواد به بیا هېڅکله د امریکا او 

متحدینو لپاره یې په یوه ګواښ بدل نه 

شي.  پامپیو دغه راز زیاته کړې، په دې 

تاریخي شېبو کې چې افغانان سره راټول 

شوي او د تلپاتې سولې لپاره هڅې کوي، 

ټول هېوادونه باید د یوه خپلواک، متحد، 

ډیموکراټیک او پر ځان بسیا افغانستان 

لپاره خپلې ګډې هڅې نورې هم زیاتې 

کړي. 

بریا ته د رسېدو لپاره ډېرو زیاتو لاملونو ته 

اړتیا ده، ستاسو ورځنۍ کړنې په دې برخه 

کې مهم رول لري، هرومرو په دې باندې 

پوهېږی، چې بریا په غښتلې ارادې، ټینګ 

هوډ او ثابت قدمۍ سره ترلاسه کېږي.

ډېر  هم  اوسېدل  ناک  مینه  هم  څه  که 

زیات ارزښت لري، دا ټول موارد د کاروبار 

تاسو  او  کېږي  ګڼل  لاملونه  مهم  بریا  د 

ډېرې زیاتې ګټې ته رسوي، خو یو له هغو 

مهمو لاملونو څخه چې تر دې دمه مو ورته 

پام نه دی کړی، ستاسو ګډ ژوند دی.

د یوه بریالي واده په لرلو سره نه یوازې له 

ژوند څخه مو خوند اخلی، بلکې د خپل 

ژوند په ټولو اړخونو باندې اغېز ښیندي.

پایلې څرګندوي، هغه فرد چې  د څېړنو 

ورسره واده مو کړی دی، ستاسو په کاري 

وړ  پام  د  باندې  رضایت  ییز  دنده  او  بریا 

پر  شریک  ښه  د  ژوند  ګډ  د  لري،  اغېز 

ټاکلو سربېره، ډېر نور کارونه هم شته چې 

کولای شی د هغو په تر سره کولو سره د 

وکړی،  مرسته  له شریک سره  ژوند  خپل 

چې بریالی ژوند ولري، دا کار ستاسو د 

پیاوړتیا سبب هم ګرځي. اړیکو د 

پورته  په  پوهېږی  تاسې  چې  څنګه  لکه 

جمله کې »ترسره یې کړئ« ډېر مهم دی. 

عمل  خو  لري،  ارزښت  احساس  او  فکر 

یانې هر هغه څه چې تر سره کوی، هغه 

هم تل او هره ورځ لا ډېر مهم دي. هغه 

نه  دي«  »ورکول  کوی،  سره  تر  چې  څه 

»اخیستل.«

له  ژوند  خپل  د  غواړي  چې  کسان  هغه 

بریالی  څو  وکړي،  مرسته  سره  شریک 

واوسي او ګډ ژوند لاپسې دوامداره شي، 

د یو بل لپاره لاندې کارونه تر سره کوي:

۱ـ له یو بل څخه د مرستې غوښتنه کوي

څخه  شریک  له  ژوند  خپل  د  چې  کله 

په  پېښې  څو  کوی،  غوښتنه  مرستې  د 

هممهالې توګه رامنځته کېږي، په دې کار 

سره د خپل ژوند شریک ته دا ښکاره کوی، 

ورکوی،  ارزښت  ته  لارښوونو  هغو  د  چې 

تجربه او مهارت یې منی او په هغه باندې 

اعتماد لری، ځکه چې په مرسته غوښتلو 

ښایي  ښودلی.  منونکی  زیان  خپل  سره 

ستاسو په اند د مرستې غوښتنه آسانه کار 

تر سترګو شي، خو هغه مهال کار لا پسې 

سختېږي، چې شخصي مرسته وغواړی.

هغه کسان چې د بریالي واده په لټه کې 

دي، له خپل مقابل لوري څخه د مرستې 

چې  خاطر  دې  په  هم  کوي،  غوښتنه 

مرستې ته اړتیا لري او هم په دې خاطر 

د هغه/  یې  ژوند شریک  د  پوهېږي  چې 

هغې د مرستې په غوښتلو سره د درنښت، 

په ځان باندې د باور او ارزښمتن اوسېدو 

کوي. احساس 

هغوی پوهېږي چې د خپل ژوند د شریک 

په ژوند کې یې توپیر رامنځته کړی دی او 

دا هماغه څه دي، چې ټول یې په لټه کې 

دي.

۲- ډېر زغم لري

ده،  تګلاره  ښه  العاده  فوق  یوه  لرل  زغم 

ته  ته دا ښکاره کړو چې هغوی  نورو  څو 

ارزښت ورکوو، د زغم څرګندول په مقابل 

لوري باندې د اعتماد د ښکاره کولو لپاره 

یوه لاره ده او له دې لارې د ژوند شریک 

پر دې  لری.  باور  پرې  پوهېږي، چې  مو 

سربېره، د خپل ژوند شریک ته دا ښکاره 

کوی چې هغه ته څومره ارزښت ورکوی.

۳- د یو بل لپاره ښه بېلګه دي

په سېنټ لوییس کې د واشنګټن پوهنتون 

هغه  رسېدلي،  ته  پایلې  دې  څېړونکي 

ژوند  د  وړ  باور  او  اعتماد  د  چې  کسان 

په  کوي،  پرمختګ  ډېر  لري،  شریکان 

کارځای کې غوره کړنې لري، ډېره ګټه تر 

لاسه کوي او دنده ییز رضایت یې هم ډېر 

دی، نو د پوه او د باور وړ د ژوند شریک 

لرل، د دنده ییز رضایت، د ډېرې ګټې او 

په راتلونکي ژوند کې به مو د دنده ییزې 

لوړتیا سبب شي. دا قضیه هم د نارینه وو 

لپاره او هم د ښځینه و و لپاره صدق کوي.

پرې  او  ستایي   ژوند شریک  د خپل   -۴

پوهېږي

په ښه  یو ځینې کارونه  له موږ څخه هر 

توګه تر سره کوو، نو هر کس حتی پخپله 

موږ څو ښې مثبتې ځانګړتیاوې لرو او په 

همدې خاطر د ستاینې وړ یو.

هغه کسان چې هڅه کوي بریالی ګډ ژوند 

ولري، کله وخت مخکې تر دې چې خپلې 

ښېګڼې وویني، هغه په مقابل لوري کې 

ویني او دا مسئله داسې یو فرصت رامنځته 

بالقوه  خپلو  شریکان  ژوند  د  څو  کوي، 

وړتیاوو ته لاسرسی پیدا کړي.

۵- د یو بل ځانګړي حریم ته درناوی کوي

په دې ورځو کې هرڅه په مجازي فضا کې 

شریکېږي او تل د لایک او ټویټ کولو په 

لټه کې یو، ژوندونه د کیسه ییزو کتابونو په 

څېر دي، چې ټول کولای شي وې ویني 

او وې لولي. نن له هر وخت څخه ډېر په 

دې لټه کې یو، چې تر ډېره د نورو په اړه 

پوه شو؛ خو کله وخت اړتیا نشته چې په 

ځینو پوه شو.

ډالۍ  حریم  ځانګړي  د  باید  وخت  کله 

نه  د  کړو،  ډالۍ  ته  شریک  ژوند  خپل  د 

پوښتلو او نه پلټلو حریم، البته بیا هم اړتیا 

چې  کې  هرځای  او  وخت  هر  چې  ده، 

مقابل لوري وغوښتل، د هغه په لاسرسي 

کې واوسو. په یاد مو وي، د ارزښت ورکولو 

لپاره اړتیا نشته، چې په هر څه باندې پوه 

شو.

۶- د هغو فرصتونو په لټه کې دي، چې د 

ژوند شریک یې نالیدلي نیولي دي  

ټول انسانان د پرمختګ او بریا په لټه کې 

دي؛ کله نا کله دومره له ونو سره بوختېږو، 

چې ځنګل نه وینو.

هغه کسان چې د یوه بریالي ګډ ژوند د 

تشکیل په لټه کې دي، د هغو فرصتونو 

پام کې نیسي،  په  یو وخت  لپاره  لټې  د 

چې په احتمالي توګه د ژوند شریک یې 

له لاسه ورکړي دي. هغه نه یوازې ستاسو 

خوبونه ویني، بلکې هغو ته د رسېدو لپاره 

مو ملتیا کوي.

۷- خوشالي د خپل ژوند د شریک په بریا 

کې ویني

کاري ټیمونه بریالي کېږي، ځکه معمولاً 

پیاوړي غړي، هر څه د نورو د خوشاله کولو 

لپاره قربانوي. دا ډلې له هغو کارمندانو 

سره  بل  یو  له  تشکیل شوې، چې  څخه 

باندې  دندو  په  بل  یو  د  کوي،  مرسته 

پوهېږي او شخصي موخو ته په نه پام سره 

ډله ییزې بریا ته ارزښت ورکوي.

کوونکو څخه  رامنځته  کار  بریالیو  له  که 

پوښتنه وکړئ: »آیا خوشالي مو د نورو په 

هو  غږ سره  لوړ  په  پیدا کوی؟«  بریا کې 

وایي. 

هغه کسان چې غواړي د ژوند شریک او 

کار  همدا  ورسېږي،  ته  بریا  یې  ژوند  ګډ 

کوي.

۸- ډېر رښتیني او صادق دي

کله وخت د رښتیني هیجان ښکاره کول، 

هغه هم هغه وخت چې هر څه ښه پرمخ 

ځي، ډېر سخت وي. کله وخت د رښتینې 

ناهیلۍ ښکاره کول، هغه هم د خپلو کړنو 

پر وړاندې، ډېر ستونزمن کار وي.

هغه کسان چې د بریالي ګډ ژوند په لټه 

کې دي، په څرګنده توګه خپلې خوښۍ 

مهرباني  توګه  رښتینې  په  کوي،  ښکاره 

اندېښنه  خپله  توګه  رښتینې  په  کوي، 

څرګندوي او دغه راز په رښتینې توګه خپل 

انسان اوسېدل نندارې ته وړاندې کوي.

ستاسو د ژوند شریک له یوه انسان سره 

کورنۍ تشکیل کړې ده، نو د مهربانۍ له 

مخې انسان واوسئ؛ هماغه کس واوسئ 

چې یاست.

ژباړه: عطامحمد میاخېل

هغه چلندونه چې جوړې بریالۍ او نېکمرغه کوي
همیانۍ

سکاټ مېلر: ټولې خواوې دې په افغانستان کې د تاوتریخوالي پر کمولو غور وکړي

د  وايي، چې د طالبانو  افغان حکومت 

یې  لړۍ  کېدو  بندیانو د خوشي  پاتې 

ځنډولې ده. حکومت وايي، که څه هم د 

طالبانو نږدې شپږ زره بندیان یې خوشې 

کړي، خو دغې ډلې لا هم پر خپلو ژمنو 

عمل نه دی کړی. 

بندیانو لړۍ یې  چارواکي وايي چې د 

د  بنده  له  د طالبانو  درولې چې  ځکه 

خوشې  نه دي  اسیران  پاتې  حکومت 

کړي.

د ولسمشرۍ ماڼۍ ویاند صدیق صدیقي 

ویلي، اوس باید طالبان د حکومت پاتې 

اسیران خوشې کړي، خو نوموړي دا نه 

له طالبانو سره  یې څو  دي ویلي چې 

اسیران پاتې دي.

د  بندیانو  شپږو  د  طالبانو  د  بل خوا 

او  اسټرالیا  د  تړاو  په  کېدو  خوشې 

فرانسې له خوا د افغانستان له حکومت 

شوې  شریکې  اندېښنې  ځینې  سره 

وايي، دغه شپږ کسان د  راپورونه  دي. 

اسټرالیا او فرانسې د وګړو په وژنه کې 

دي. شوي  ګڼل  دخیل 

د ولسمشرۍ ماڼۍ ویاند صدیق صدیقي 

اژانس سره  له اسوشیټېډ پرېس خبري 

په مرکه کې ویلي، حکومت د ښه نیت له 

مخې د طالبانو په زرګونه بندیان خوشې 

لپاره د جګړې  اوږدې مودې  او د  کړل 

دفاعي حالت کې  په  میدانونو کې  په 

پاتې شول.

زړورتیا  ډېره  »موږ  کړې:  زیاته  هغه 

وښوده. د سولې لپاره مو لوی اقدام وکړ 

بندیان مو  او د طالبانو نږدې شپږ زره 

خوشې کړل، خو که بل اړخ ته وګورئ، 

طالبانو پر خپلو ژمنو عمل نه دی کړی.«

دا په داسې حال کې ده چې د مشورتي 

ولسمشر  د  او  پرېکړې  د  جرګې  لویې 

مخې،  له  فرمان  د  غني  اشرف  محمد 

خوشې  بندیان   ۴۰۰ طالبانو  د  باید 

یوازې  له دې ډلې یې  شوي وای، خو 

۸۰ بندیان خوشې شوي او د پاتې نورو 

کسانو د خوشي کېدو لړۍ درول شوې 

ده.

صدیقي ویلي، د پاتې بندیانو په ډله کې 

ځینې یې خطرناک ګڼل شوي چې د ده 

په وینا، نه یوازې افغانستان، بلکې نړۍ 

ته هم خطر پېښولای شي.

په ورته وخت کې طالبان بیا وايي، کله 

له  لېست  ورکړل شوي  د  دوی  د  چې 

لړۍ  کېدو  خوشې  د  بندیانو  د  مخې 

پای ته ورسېده، په یوه اونۍ کې چمتو 

بین الافغاني خبرې  دي چې د سولې 

پیل کړي.

صدیقي: د طالبانو د نه ژمنتیا له کبله د بندیانو د خوشې کېدو لړۍ ځنډول شوې

القضات داعش شاخۀ خراسان 

توسط نیروهای قطعات خاص 

امنیت ملی کشته شد

اورکزی،  عبدالله   ملی مى گويد که  امنیت  ریاست 

قاضی القضات داعش شاخۀ خراسان و مسئول حمله 

برمحبس ننگرهار کشته شده است.

قاضی  اورکزی،  عبدالله  که  است  گفته  ریاست  این 

حمله  ومسئول  خراسان  شاخۀ  داعش  القضات 

خاص  قطعات  نیروهای  توسط  ننگرهار  برمحبس 

ریاست امنیت ملی، کشته شد. در خبرنامۀ رياست 

امنيت ملى گفته شده است که عبدالله اورکزۍ قاضى 

القضات داعش شاخه ى خراسان ، مسئول پيشبرد 

جنگ نازيان واچين ولايت ننگرهاربوده است .

هاى  فتوا  اورکزۍ  ،عبدالله  خبرنامه  اين  از  نقل  به 

بسيارى را عليه افراد ملکى صادرکرده است که ازجمله 

ميتوان به فتواى سربريدن افراد ملکى ونکاح اجبارى 

دختران غيرنظامى براى جنگجويان داعش اشاره کرد.

اورکزى، با همکارى تخنيکى گروه طالبان مسوليت 

اجراى حمله برمحبس ولايت ننګرهار بتاريخ 13 اسد 

که   درحاليست   اين  است.  داشته  نيز  را  روان  سال 

درحمله  افراد مسلح وابسته به گروه داعش بتاريخ 13 

اسد سالروان  بالاى محبس ولايت ننگرهار 29 فرد 

ملکى و نظامى کشته شدند . ریاست امنیت ملی در 

اطلاعیه خود توضیح نداده که عبدالله اورکزی در کجا 

و چه وقت کشته شده است. عبدالله اورکزی، سومین 

فرد عمده گروه داعش است که در افغانستان بازداشت 

اسد  ماه  در ۱۲  این  از  پیش  می شوند.  کشته  یا  و 

ریاست امنیت ملی گفته بود که یکی از افراد کلیدی 

گروه داعش به نام »اسدالله اورکزی«، که به مسئول 

استخبارات این گروه بود، در ننگرهار کشته شده بود. 

اسدالله اورکزی به »قصاب داعش« مشهور بود به نام 

ضیاءالرحمان نیز شناخته می شد. 

د تل ابیب او ابوظبۍ ترمنځ د اړیکو 

له ښه کېدو سره هممهاله د اسرايیل 

د  اماراتو  عربي  متحده  پر  حکومت 

د  الوتکو  جنګي  اېف-۳۵  د  امریکا 

سره  معاملې  ډول  هر  له  خرڅولو 

اسراییل  د  دی.  ښودلی  مخالفت 

ویلي  نتنیاهو  بینیامین  وزیر  لومړي 

چې په سیمه کې د اسرايیل د پوځي 

په  قوت خوندي ساتل مهم دي، خو 

بیت المقدس کې د امریکا سفارت او 

د متحده عربي اماراتو حکومتي استازو 

د اسرايیل د حکومت د تازه بیان په تړاو 

څه نه دي ويلي. دا په داسې حال کې 

ده چې د اسرايیل د یدیعوت اخرونوت 

امریکا  د  چی  ورکړی  خبر  ورځپاڼې 

حکومت په پام کې لري چې پر متحده 

جنګي  ډوله  اف-۳۵  اماراتو  عربي 

د دغې سترې  الوتکې خرڅې کړي. 

وخت  داسې  په  خبر  معاملې  پوځي 

کې خپرېږي چې متحده عربي اماراتو 

اسرايیل  له  منځګړیتوب  په  امریکا  د 

لپاره هڅې  اړیکو د ښه کېدو  د  سره 

پیل کړې دي. د اسرايیل د لومړي وزیر 

دفتر په یوې اعلامیې کې راغلي: »په 

خبرو کې له متحده عربي اماراتو سره د 

اړیکو د عادي کولو معامله، اسرايیل په 

منځني ختیځ کې هر هېواد ته د وسلو 

او دفاعي ټکنالوژۍ د خرڅولو پر ضد 

خپل ثابت دریځ بدل کړی نه دی چې 

پوځي توازن ته زیان ورسېږي.«

اسراییل: پر متحده اماراتو د امریکا د اېف-۳۵ الوتکو 

د خرڅولو له هر ډول معاملې سره مخالف یو

ژونـــــد

پر وي چټ بندیز د آیفون خرڅلاو ٪۳۰ کمولی شي

په  رسنیو  ټولنیزو  د  چین  د  غواړي  امریکا 

ولګوي، خو  بندیز  کاریالونو هم  نورو  ځینو 

پر وي چټ بندیز لګول به آیفون ته سخت 

مالي زیان ورسوي. یو راپور کې ادعا شوې 

چې پر وي چټ بندیز به د آیفون خرڅلاو 

کې د ٪۳۰ کمۍ لامل شي. دغه بندیز به 

خرڅلاو  پر  تولیداتو  نورو  د  کمپنۍ  اپل  د 

او د ٪۲۵ کمۍ لامل  ولري  اغېز  ناوړه  هم 

به وګرځي. د اپل د تولیداتو پېژندل شوی 

کارپوه، چېنګ چي کیو، اپل انسایډر او مک 

رومرز کې خپاره شوي خپل راپور کې لیکلي 

کاروونکو  چینايي  د  کاریال  چټ  وي  چې 

لپاره ډېر زیات مهم دی او د اړیکو، د پیسو 

سافټ  سوشل  سوداګرۍ،  انټرنیټي  لېږد، 

وېیر، خبرونو لوستلو او نورو کارونو کې ترې 

ګټه اخلي. که چېرې آیفونونه دغه کاریال 

ونه لري او کاروونکو ته يي دښکته کولو اجازه 

ورنکړي، نو دا به د اپل پر خرڅلاو د پام وړ 

ناوړه اغېز ولري. مېنګ چي کیو وايي چې 

که چېرې پر وي چټ بندیز ولګول شي، نو 

دغه کاریال به په ټوله نړۍ کې د اپل اپ 

سټور څخه لرې شي او دا به اپل کمپنۍ ته 

ستره مالي ضربه ورسوي.

نه لری،  که مو له دندې سم عواید 

ژوند  د  او  وي  نه  پورې  زړه  په  درته 

له سبک سره مو اړخ نه لګوي، ښه 

سمه  دا  پرېږدئ.  مو  دنده  چې  ده 

ده چې نن سبا د عادي دندې پیدا 

نه دی، خو  اسانه کار  کول هم څه 

یوه څه ته مو باید پام وي، چې کله 

مو دنده په زړه پورې نه وي، هغه ده 

چې ښه لاسته راوړنه هم نه شی ترې 

لرلی. خو که په یوه داسې کار بوخت 

شئ، چې ستاسو د خوښې وړ وي، د 

پام وړ عواید به لاس ته راوړی. که مو 

جېب خالي دی، کېدای شي دلیل 

یا هم ستاسو  او  اوسني شرایط  يې 

کم کاري وي. خو که د کار په لټه 

ژوند  او هڅه وکړی خپل  کې  شی 

ژوند  د  ستاسو  یوازې  شی.  بدلولی 

ژوند  ستاسو  شي  کولی  لیدلوری 

بدل کړي او بس.

۳

هغه دنده پرېږدئ چې نه مو خوښېږي

په نړۍ کې د کرونا ویروس پېښې لاهم په چټکۍ سره د 

ډېرېدو په حال کې دي. د تازه شمېرو له مخې، په نړۍ 

کې د کرونا مثبتې پېښې له ۲۲ میلیونو واوښتې. دغه راز د 

یادې وبا له کبله تر دې مهاله ۷۷۹ زره ۸۲۹ تنه مړه شوي 

او نږدې ۱۵ میلیونه ترې بېرته رغېدلي دي. 

د دغو شمېرو پر اساس د کرونا ویروس تر ټولو ډېرې پېښې 

په امریکا کې ثبت شوې دي. په دغه هېواد کې په تېرو 

۲۴ ساعتونو کې د یاد ویروس ۱۱ زره ۴۸۵ مثبتې پېښې 

ثبت شوي چې له دې ډلې ۴۲۵ تنه مړه شوي دي. په 

دې سره په متحده ایالتونو کې د کرونا ویروس ټولې مثبتې 

پېښې پنځو میلیونو او ۶۲۳ زرو او ۵۱۲ ته رسېدلي او دغه 

راز ۱۷۴ زره او ۱۴۱ امریکایان د دغه ویروس له کبله مړه 

شوي دي. 

له امریکا وروسته برازیل، هند، روسیه او جنوبي افریقا په 

ترتیب سره دویم، درېیم، څلورم او پنځم هغه هېوادونه دي 

چې د کرونا ویروس له کبله ډېر ځپل شوي دي. په ورته 

د  چې  پوهنتون،  کارولینا  شمالي  د  امریکا  د  کې  وخت 

امریکا په ډېرو معتبرو پوهنتونونو کې شمېرل کېږي، د دغه 

ویروس له کبله یې خپل ټول حضوري ټولګي بېرته رخصت 

کړي دي.

د کرونا چټکه پراختیا؛

په ټوله نړۍ کې د کرونا ویروس 

مثبتې پېښې له ۲۲ میلیونو واوښتې

ټرمپ:  د بېلاروس ناوړه وضعیت څارو، د اړتیا په وخت کې به اړین اقدامات وکړو

